ORDENANZA FISCAL N° 31 REGULADORA DA TAXA POR OCUPACION DE TERREOS DE USO PUBI,ICO CON POSTOS, BARRACAS,
CASETAS DE VENDA, ESPECTACULOS, ATRACCIONS OU RECREO, ASI COMO INDUSTRIAS DA RUA E AMBULANTES E RODAXE
CINEMATOGRAFICA.

ARTIGO 1. FUNDAMENTO E OBXECTO.

En uso das facultades concedidas polos artigos 133.2 e 142 da Constitucion e polo artigo 106 da Lei 7/85, do 2 de abril, reguladora das bases do réxime local,
e de conformidade co disposto nos artigos 15 a 19 do Real decreto lexislativo 2/2004, do 5 de marzo, polo que se aproba o texto refundido da Lei reguladora
das facendas locais, o Concello da Corufia establece a Taxa por utilizacion privativa ou aproveitamentos especiais de terreos de uso publico local por
instalacion de postos, barracas, casetas de venda, espectaculos, atraccidns ou recreo, asi como industrias da rlia e ambulantes e rodaxe cinematografica, a
que se refire o artigo 20. 3 n) do propio real decreto lexislativo, que se rexera pola presente ordenanza fiscal, cuxas normas atenden ao prevido no artigo 57 do
citado real decreto lexislativo.

ARTIGO 2. FEITO IMPONIBLE.

Constitue o feito impofiible desta taxa a realizacién de ocupacions de terreos de uso publico local con postos, barracas, casetas de venda, espectaculos,
atraccions ou recreo, asi como industrias da rua e ambulantes e rodaxe cinematografica.

ARTIGO 3. BENEFICIOS FISCAIS.
Aplicaranse os beneficios fiscais previstos en normas con rango de lei e nos tratados internacionais.
ARTIGO 4. OBRIGADOS TRIBUTARIOS.

1.Son obrigados tributarios, en concepto de contribuintes, as persoas fisicas ou xuridicas e as entidades a que se refire 0 artigo 35.4 da Lei xeral tributaria a
cuxo favor se outorguen as autorizaciéns administrativas, ou quen realice os aproveitamentos, se se procedeu sen a oportuna autorizacion.

Se 0 aproveitamento se realizase sen obter a licenza, considérase que ten a condicion de suxeito pasivo o titular da empresa que explote a instalacion & que
estea afecta a instalacion ou actividade realizada en terreo publico.

2.Seran responsables solidarios da débeda tributaria as persoas ou entidades a que se refire o artigo 42 da Lei xeral tributaria.

3.Seran responsables subsidiarios os administradores das sociedades e os sindicos, interventores e liquidadores de quebras, concursos, sociedades e
entidades en xeral, nos supostos e co alcance que sinala o artigo 43 da Lei xeral tributaria.

ARTIGO 5. BASE IMPONIBLE.

Tomarase como base para a determinacion do importe da taxa o tempo de duracién do aproveitamento e os metros cadrados de terreos de uso publico que
son obxecto da ocupacion.

ARTIGO 6. TARIFAS.

Esixiranse as seguintes:

1 Instalacions temporais: EUROS

1.1 Postos, barracas e casetas dedicadas & venda de calquera clase de artigos autorizados, por m2 ou fraccién, ao dia 0,94

1.2 Témbolas, bambéns, carruseis, autos de choque e demais atracciéns de recreo,por cada m2 ou fraccion, ao dia 0,94

1.3 Circos, teatros ambulantes, monicreques e espectaculos analogos, por m2 ou fraccion ao dia 0,94

1.4 Rodaxes cinematograficas (peliculas,videos e gravacions televisivas) na via pablica, por m2 ou fraccién ao dia 0,94

141 Rodaxes cinematograficas (peliculas, videos e gravacions televisivas) na via publica, de caracter profesional e non

publicitario. Os interesados deberan obter a preceptiva autorizaciéon municipal, tendo que abonar os danos ocasionados pola

deterioracion e os danos que poidan producir 0,00

2 Cando os aproveitamentos non se realicen en ras de 12 categoria fiscal, a cantidade resultante da aplicacion das tarifas anteriores multiplicarase

por un coeficiente para os efectos de determinar o importe que hai qué pagar:

Categoria ria

Segunda 0,90
Terceira 0,80
Cuarta 0,70
Quinta 0,60
Sexta 0,50
3 Tarifas minimas. Con caracter minimo e sempre que non se alcancen as cifras que a continuacion se diran coa aplicacion das anteriores tarifas,
esixiranse:
3.1 Aproveitamentos aos que se refire o epigrafe 1.1 anterior 56,81
3.2 Aproveitamentos aos que se refiren os epigrafes 1.2e 1.3e 1.4 170,90

4 Cando se utilicen procedementos de licitacion o importe da taxa vird determinado polo valor econdmico da proposicion sobre a que recaia a
concesion autorizacion ou adxudicacion.

ARTIGO 7. XERACION DA TAXA.

1. A taxa correspondente ao primeiro periodo impositivo xerarase na sla totalidade no momento de solicitarse a licenza ou de iniciarse o
aproveitamento, cando non se obtivese a correspondente licenza.
2. As cotas sinaladas nas tarifas non seran reducibles.

ARTIGO 8. NORMAS DE XESTION.

1. No momento de presentar a solicitude para a obtencién da autorizacién precisa para realizar os aproveitamentos descritos nesta ordenanza, debera
ingresarse o deposito previo do importe da taxa, sen cuxo requisito non se tramitara a peticioén. Podera establecerse a obriga de autoliquidar o importe e
ingresar simultaneamente a cantidade resultante.

2. A resolucion que conceda a licenza aprobara simultaneamente unha liquidacion provisional ordenando as devoluciéns ou efectuando as liquidacions
complementarias que procedan. No caso de non concederse a licenza, devolverase o depdsito constituido.

3. No caso de prorrogarse o aproveitamento despois de transcorrido o periodo de concesion inicial, constituirase un novo depdsito previo, na mesma
forma que para a autorizacién inicial.

4, As licenzas deberan solicitarse da Xunta de Goberno Local por medio dunha instancia por triplicado xunto cos documentos necesarios para a sua
tramitacion. Instruido o expediente, ditarase a resolucion que se lles notificara ao interesado e aos servizos municipais encargados da sta execucion.

ARTIGO 9. INFRACCIONS E SANCIONS TRIBUTARIAS.

Para a cualificacién das infraccions tributarias, asi como das sancidns que a elas corresponden en cada caso, estarase ao disposto nos artigos 178 e seguintes
da Lei xeral tributaria e na Ordenanza xeral de xestion.

DISPOSICION FINAL.

A presente ordenanza, que consta de nove artigos, foi aprobada polo Pleno na sesion realizada o 07 de novembro do 2019, entrard en vigor o dia 1 de xaneiro
do 2020 e produciré efectos mentres non se acorde a stia modificacion ou derrogacion.

